
EWPF1 2019-ᒥ ᐋᖅᑭᒋᐊᖅᑕᑦ ᓄᓇᕗᒻᒥ ᐃᒪᓕᕆᔨᒃᑯᑦ ᐱᔪᓐᓇᐅᑖ ᓈᓴᐅᑎᓕᒃ #1BR-THI1722 ᓇᐃᒡᓕᑎᖅᓯᒪᔪᖅ 

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ 2003−ᖑᑎᓪᓗᒍ ᓴᖅᑭᑕᐅᓚᐅᖅᓯᒪᔪᖅ ᐃᖃᓗᐃᑦ, ᓄᓇᕗᒻᒥ.  ᐱᓕᕆᐊᕆᓪᓗᐊᑕᖃᑦᑕᖅᑕᖏᑦ 

ᐅᓗᕆᐊᓇᖅᑐᑦ ᐅᓗᕆᐊᓇᓐᖏᑦᑐᓪᓗ ᐊᒃᑕᑯᐃᑦ ᓴᓗᒻᒪᖅᓴᖅᑕᐅᓂᖏᓐᓂᒃ, PHC2-ᒧᑦ ᐊᒃᑐᖅᑕᐅᓯᒪᔪᑦ ᐃᒪᐃᑦ ᐊᒻᒪ ᐃᔾᔪᐃᑦ.  

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᐊᐅᓚᑦᓯᕗᑦ ≈ 20,000 m² ᐊᖏᓂᓕᖕᒥ ᓄᓇᒥ, ᐃᖃᓗᐃᑦ, ᓄᓇᕗᒻᒥ.  ᐊᕐᕌᒎᒃ ᒪᕐᕉᒃ ᐊᓂᒍᖅᑐᓂ, 

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᐱᔭᒃᓴᖅᑖᖅᑐᖅᐸᓪᓕᐊᑐᐃᓐᓇᖅᐳᑦ ᓴᓗᒻᒪᖅᓴᐃᓂᕐᒥᒃ ᓱᕈᖅᓯᒪᔪᓂᒃ ᐃᒥᕐᓂᒃ ᐊᒻᒪ ᐃᔾᔪᕐᓂᒃ.  ᐅᑯᐊ 

ᐋᖅᑭᒋᐊᕈᑏᑦ ᑐᕌᒐᖃᖅᑎᑕᐅᕗᑦ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᑐᖅᑯᐃᕝᕕᖓ ᐊᖏᒡᓕᒋᐊᖅᑕᐅᖁᓪᓗᒍ ᓱᕈᕐᓇᐅᑎᓖᑦ 

ᐊᑦᑕᓇᖅᓯᓂᐊᓐᖏᒻᒪᑕ ᐊᒻᒪ ᓇᔪᒐᖓᑕ ᓯᓚᑖᓅᕐᓂᐊᓐᖏᒻᒪᑕ.  ᖃᐅᔨᓴᐅᑏᑦ, ᕿᓪᓚᔪᑭᐊᓕᖕᓂᒃ ᐃᒻᒪᒃᑕᓐᖏᑦᑐᓂᒃ ᐴᖅᑐᐃᕖᑦ, 

ᐴᖃᐅᑦᑎᐊᖅᑐᑦ ᑐᖅᑯᐃᕖᑦ ᐊᒻᒪ ᖃᐅᔨᓴᖅᑕᐅᖃᑦᑕᕐᓂᖏᑦ ᑕᒪᒃᑯᐊᓕᒫᖅ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᓐᓄᑦ ᐊᑐᖅᑕᐅᖃᑦᑕᖅᑐᑦ 

ᓱᕈᕐᓇᐅᑎᓖᑦ ᑕᒪᐅᖓᑐᐃᓐᓈᕐᓂᐊᓐᖏᒻᒪᑕ.  

ᐅᓗᕆᐊᓇᖅᑐᑦ ᐊᒻᒪ ᐅᓗᕆᐊᓇᓐᖏᑦᑐᑦ ᐊᒃᑕᑯᐃᑦ ᑲᑎᖅᓱᖅᑕᐅᖏᓐᓇᕐᓂᐊᖅᑐᑦ ᐃᖃᓗᖕᓂᑦ ᐃᖅᑲᓇᐃᔭᖅᑎᑦᑎᖁᔨᔪᓂᑦ.  ᒪᑯᐊ 

ᐊᒃᑕᑰᓂᕋᖅᑕᕗᑦ, ᑖᒃᑯᓄᖓᑐᐃᓐᓇᐅᓐᖏᒃᑲᓗᐊᖅᑎᓪᓗᒍ, ᐹᑕᓖᑦ, ᐅᖅᓱᐊᓗᐃᑦ, ᐅᖅᑰᓴᐅᑎᓄᑦ ᐅᖅᓱᑦ ᐊᒻᒪ ᒑᓴᓖᑦ, PHC−ᓄᑦ 

ᐊᒃᑐᖅᑕᐅᓯᒪᔪᑦ ᑕᖏᖃᑦᑎᐊᓐᖏᑦᑐᑦ ᑕᖏᓖᓪᓗᓕ (ᐊᑐᖅᓯᒪᔪᑦ ᐃᔅᓴᒃᓴᐅᑏᑦ, ᖃᓪᓗᓈᖅᑕᑦ ᐊᒻᒪ ᑕ ᖏᓕᖕᓂᒃ ᐲᔭᐃᔾᔪᑏᑦ), 

ᐅᖅᑰᓴᐅᑏᑦ ᐃᒥᕐᓗᖏᑦ, ᐊᔅᐸᔅᑕᔅᖃᖅᑐᑦ ᓱᓇᒃᑯᑖᑦ, ᓴᕕᕋᔭᓖᑦ ᐊᒥᐊᑦ ᐊᒻᒪ ᐊᓯᖏᑦ ᓴᕕᕋᔭᓖᑦ ᓱᓇᒃᑯᑖᑦ, ᐋᓐᓂᐊᕕᖕᒥ ᐊᑐᖅᑕᐅᕙᒃᑐᑦ 

ᑎᒥᓂᓐᖔᖅᑐᑦ ᐊᒻᒪ ᐊᓯᖏᑦ.  ᑕᐃᒪᐃᑦᑐᕈᔪᐃᑦ ᐴᖅᑲᖅᑕᐅᑦᑎᐊᖅᓯᒪᒡᒍᓐᖏᑦᑐᑦ ᐊᒻᒪ/ᐅᕝᕙᓘᓐᓃᑦ ᓯᖁᑦᑎᖅᓯᒪᓪᓗᑎᒃ/ᐴᖏᓪᓘᓐᓃᑦ 

ᐱᐅᓐᖏᖢᑎᒃ ᐊᒻᒪ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᓐᓄᑦ ᓇᓗᓇᐃᖅᑕᐅᖃᑦᑕᖅᖢᑎᒃ “ᑲᑎᖅᓱᖅᓯᒪᓐᖏᑦᑐᒥᒃ”.  ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ 

ᐱᔭᒃᓴᖅᑖᖅᑎᑕᐅᓯᒪᕗᑦ ᓇᓗᓇᐃᔭᐃᓂᕐᒥᒃ, ᐴᖅᑐᐃᒃᑲᓐᓂᕐᓂᕐᒥᒃ ᐅᒥᐊᕐᔪᐊᒃᑰᖅᑐᓴᓂᒃ, ᐊᒻᒪ ᐊᑦᑕᓇᔾᔭᐃᖅᓯᓂᖅ ᓱᓇᒃᑯᑖᓂᒃ ᐊᒻᒪ 

ᓇᓗᓇᐃᒃᑯᑦᑎᓕᕐᒥᓗᒋᑦ “ᑲᑎᓐᖓᔪᑦ” ᓱᕈᐃᑦ.  ᐊᐅᔭᒃᑯᑦ ᐅᒥᐊᕐᔪᐊᑕᐅᓐᓇᐅᑎᓪᓗᒍ, ᑲᑎᓐᖓᔪᑦ ᐊᒃᑕᑯᐃᑦ ᐊᐅᓪᓚᖅᑎᑕᐅᖃᑦᑕᖅᑐᑦ 

ᐅᒥᐊᕐᔪᐊᒃᑯᑦ ᖃᓪᓗᓈᑦ ᓄᓇᖏᓐᓄᑦ ᓴᓗᒻᒪᖅᓴᐃᕕᖕᓄᑦ ᐊᑐᖅᑕᐅᒃᑲᓐᓂᕈᓐᓇᖅᓯᓂᐊᕐᒪᑕ ᐊᒻᒪ/ᐅᕝᕙᓘᓐᓃᑦ ᐃᒋᑕᐅᓗᑎᒃ. 

. PHC−ᓄᑦ ᐊᒃᑐᖅᑕᐅᓯᒪᔪᑦ ᐃᒦᑦ ᑲᑎᖅᓱᖅᑕᐅᒡᒍᕗᑦ ᑯᕕᔪᖃᖅᑎᓪᓗᒍ, ᓄᓇᒥᒃ ᓴᓗᒻᒪᖅᓴᐃᓂᕐᓂᒃ, ᐅᖅᓱᐊᓗᖃᐅᑏᑦ ᕿᕐᓛᓂᕕᓂᑦ ᐊᒻᒪ 

ᐊᓯᖏᑦ.  PHC−ᒧᑦ ᐊᒃᑐᖅᑕᐅᓯᒪᔪᑦ ᐃᒦᑦ ᑲᑎᖅᓱᖅᑕᐅᔪᓐᓇᕐᒥᔪᑦ ᐃᕐᖓᔭᓐᖏᑦᑐᒧᑦ ᐴᖅᑕᐅᓪᓗᑎᒃ.  ᐃᒥᕐᒥᒃ ᓴᓗᒻᒪᖅᓴᐃᑎᓪᓗᒋᑦ 

ᑕᖏᓕᖕᓂᒃ ᐲᔭᐃᔾᔪᑎᓂᒃ ᐊᑐᖃᑦᑕᖅᑐᑦ ᐃᓚᐅᖅᑐᖅᓯᒪᓪᓗᑎᒃ ᐃᓚᕙᓪᓕᐊᖃᑦᑕᖅᑐᑦ ᐸᑉᐸᑎᒎᖅᖢᑎᒃ.  ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ 

ᑐᕌᒐᖃᖅᐳᑦ PHC−ᒧᑦ ᐊᒃᑐᖅᑕᐅᓯᒪᔪᑦ ᐃᒪᖃᐅᑦ ᐊᖏᒡᓕᒋᐊᖅᑕᐅᖁᓪᓗᒍ, ᓴᓇᓗᑎᒃ ≈ 400,000 ᖃᓪᓗᑎᓂᒃ ᐃᒪᖃᕈᓐᓇᖅᑐᒥᒃ 
ᐃᔅᓴᔭᓐᖏᑦᑐᒥᒃ.  ≈ 120,000 ᖃᓪᓗᑎᓂᒃ ᐃᒪᖃᕈᓐᓇᖅᑐᖅ ᐃᒪᖃᐅᑦ ᓴᓇᔭᐅᓂᐊᕐᒥᔪᖅ ᑕᒪᓐᓇ ᐱᓕᕆᐊᕆᔭᐅᓕᖅᐸᑦ.  ᑲᑎᖅᓱᖅᑕᐅᓯᒪᔪᑦ 

ᐊᑐᐃᓐᓇᐅᓕᑐᐊᕐᒪᑕ, ᖃᐅᔨᓴᖅᑕᐅᒃᑲᓐᓂᓲᑦ ᐊᒻᒪ ᐃᓚᓐᖓᖅᑕᐅᓪᓗᑎᒃ ᖃᐅᔨᓴᖅᑕᐅᔪᒃᓴᒥᒃ ᐊᒻᒪ ᒪᓕᒐᓂᒃ ᓇᓗᓇᐃᖅᑕᐅᓯᒪᔪᓂ 1BR-

THI1722 ᒪᓕᒃᓯᒪᒐᓗᐊᕐᒪᖔᑕ.  ᖃᐅᔨᓴᖅᑕᐅᕌᓂᒃᑲᒥᒃ ᒪᓕᒐᓂᒡᓗ ᒪᓕᒃᐸᑦ, ᓴᓗᒻᒪᖅᓴᖅᑕᐅᓯᒪᔪᖅ ᐃᒥᖅ ᑯᕕᖅᑕᕐᕕᖕᒧᑦ ᑯᕕᔭᐅᖤᖅᐳᖅ 

ᐊᒻᒪ ᐊᐃᑉᐸᖓ ᓴᓗᒻᒪᖅᓴᖅᑕᐅᓕᕆᓪᓗᓂ. 

ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᓴᓗᒻᒪᖅᓴᐃᖏᓐᓇᖃᑦᑕᕐᓂᐊᖅᑐᑦ PHC−ᒧᑦ ᐊᒃᑐᖅᑕᐅᓯᒪᔪᓂᒃ ᐃᔾᔪᕐᓂᒃ, ᐊᑐᕐᓗᑎᒃ ᑕᖏᓕᖕᓂᒃ (ᐳᑐᓛᓖᑦ 

ᐊᒻᒪ ᐅᐊᓴᕐᓗᒋᑦ), ᓴᓗᒻᒪᖅᓴᐅᑎᓂᒃ ᐊᒻᒪ ᐊᓯᖏᓐᓂᒃ (ᐊᔾᔨᒌᓐᖏᑦᑐᑦ ᑲᑎᓪᓗᒋᑦ ᐊᒻᒪ/ᐅᕝᕙᓘᓐᓃᑦ ᓄᓇᒧᐊᖅᑎᕐᓗᒋᑦ).  ᑯᕕᕐᔪᐊᖅᑐᑦ 

ᓴᓗᒻᒪᖅᓴᖅᑕᐅᖃᑦᑕᕆᕗᑦ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᓐᓄᑦ 2017-2018 ᐅᑭᐅᖑᑎᓪᓗᒍ, ᑕᐃᒪᐃᓐᓂᖓᓄᓪᓗ ᐊᖏᒡᓕᓗᐊᖅᑐᑦ PHC−ᒧᑦ 

ᐊᒃᑐᖅᑕᐅᓯᒪᔪᑦ ᓂᓚᐃᑦ/ᐊᐳᑏᑦ/ᐃᔾᔪᐃᑦ ᐊᕙᑎᓕᕆᔨᒃᑯᑦ ᑲᑎᖅᓱᖅᓯᒪᔭᖏᓐᓂ.  2018−ᒥ ᐅᐱᕐᖓᖅᑎᓪᓗᒍ, ᓇᓗᓇᕈᓐᓃᓚᐅᖅᑐᖅ ᒫᓐᓇ 

ᑲᑎᖅᓱᐃᕕᒋᖃᑦᑕᖅᑕᕗᑦ ᒥᑭᓗᐊᓕᕐᓂᖏᓐᓂᒃ ᐊᐳᑦ/ᓯᑯ ᐊᐅᒃᐸᓪᓕᐊᖕᒪᑦ.  ᕿᓪᓚᔪᑭᐊᓕᖅᓯᒪᔪᖅ ᑲᑎᖅᓱᐃᕕᒃ ᓴᓇᔭᐅᓚᐅᖅᓯᒪᔪᑦ ᔫᓂ 

2018−ᒥ, ᑐᐊᕕᕐᓇᖅᑑᓂᖓ ᐱᔾᔪᑎᒋᓪᓗᒍ, ᑕᐃᒃᑯᐊ ᐊᐅᒃᐸᓪᓕᐊᔪᑦ PHC−ᒧᑦ ᐊᒃᑐᖅᑕᐅᓯᒪᔪᑦ ᑕᕝᕗᓐᖔᑎᖅᑕᐅᔪᓐᓇᕐᓂᐊᕐᒪᑕ.  ᐅᓇ 

ᐋᖅᑭᒋᐊᕈᑦ ᑐᕌᒐᖃᕐᒥᔪᖅ ᐊᖏᖅᑕᐅᖁᓪᓗᒍ ᓄᐊᑦᑎᕕᒃ ᐊᖏᒡᓕᒋᐊᕐᓗᒍ ᓴᓇᓗᑎᒃ ᓄᑖᒥᒃ ᕿᓪᓚᔪᑭᐊᓕᖅᓯᒪᔪᓂᒃ 
ᐃᓗᓪᓕᖅᓱᖅᑕᐅᖃᑦᑕᕐᓂᐊᖅᑐᒥᒃ 9,000 m³ ᐊᖏᓂᖅᓴᓂᒃ. 

ᓇᐃᒡᓕᑎᖅᖢᒍ, ᐅᓇ ᐋᖅᑭᒋᐊᕈᑦ ᐊᓯᔾᔨᖅᓯᓐᖏᑦᑐᖅ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᐱᓕᕆᐊᕆᔭᖏᓐᓂᒃ EWPF−ᒥ, ᓇᐃᓴᖃᖅᖢᓂ 

ᐊᑐᖅᖢᒍ 1BR-THI1722, ᐊᖏᖅᑲᐅᑎᑦᑎᓇᓱᑐᐃᓐᓇᕐᒪᑦ ᐊᖏᒡᓕᒋᐊᖅᑕᐅᖁᓪᓗᒍ ᓄᐊᑦᑎᕕᒃ ᐊᒻᒪ ᓴᓗᒻᒪᖅᓴᐃᕕᒃ PHC−ᒧᑦ 

ᐊᒃᑐᖅᑕᐅᓯᒪᔪᑦ ᐃᒦᑦ ᐊᒻᒪ ᐃᔾᔪᑦ.  ᑕᐃᒪᐃᑦᑕᕆᐊᖃᖅᑐᒍᑦ ᕿᑭᖅᑖᓗᖕᒥ ᐊᕙᑎᓕᕆᔨᒃᑯᑦ ᐱᔭᒃᓴᖏᑦ ᐅᓄᖅᓯᕙᓪᓕᐊᖏᓐᓇᖅᑎᓪᓗᒋᑦ. 

                                                             
1  Environmental Waste Processing Facility 

2  Petroleum hydrocarbon 


